
ᓇᓐᓄᒍᓐᓇᕐᓂᕐᒧᑦ ᑰᑕᒋᔭᐅᑲᐃᓐᓇᖅᑐᑦ ᑐᓴᖅᑎᑦᑎᔾᔪᑕᐅᕗᑦ ᐅᖅᓱᖅᑑᒧᑦ 

 
ᐃᖃᓗᐃᑦ, ᓄᓇᕗᑦ (ᒪᐃ 1, 2002)-ᕐᐃᑯᐱᒡᕕᓕᕆᔨᒃᑯᑦ ᒥᓂᔅᑕᖓᑦ ᐅᓛᔪᒃ ᐊᑭᓱᒃ ᐊᒻᒪᓗ ᐃᒃᓯᕙᐅᑕᖓᑦ 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᕕᓐ ᖁᕕᖅ ᑐᓴᖅᑎᑦᑎᔪᑦ ᑖᒃᑯᐊ ᐅᖅᓱᖅᑑᒥᐅᑦ 
ᑰᑕᑖᑲᐃᓐᓇᕐᓂᖏᓐᓂᒃ ᐱᖓᓱᓂᒃ ᓇᓐᓄᒍᓐᓇᐅᑎᓂᒃ ᒥᒃᓵᓂ ᐃᑦᑐᐊᖅᑐᕐᕕᐅᑉ ᑕᕆᐅᖓᓂ. 
 
ᒪᑐᔭᐅᓚᐅᕐᒪᑕ ᐊᖑᓇᓱᒍᓐᓇᕐᓂᖅ ᒪᑭᓕᓐᑕᒃᒥ ᐊᕐᕌᓂ ᑭᐅᔾᔪᑎᒋᓪᓗᒍ ᓄᓇᕗᑦ ᒐᕙᒪᖏᑦᑕ 
ᖃᐅᔨᓴᕈᑎᖃᕐᓂᖏᓐᓄᑦ ᓴᖅᑭᑎᑕᐅᓚᐅᖅᑐᓂᒃ.  ᑕᒪᓐᓇ ᓄᖅᑲᖓᑎᑦᓯᓂᖅ ᓄᓇᓕᐊᓐᓂᒃ ᐅᖅᓱᖅᑑᑉ 
ᓇᓐᓄᒐᒃᓴᖃᕈᓐᓃᖅᑎᑦᑎᓚᐅᕐᒪᑦ ᐊᕐᕌᒍᐊᓂ 2001/02 ᓇᓐᓄᖕᓇᖓᓂ ᐊᒻᒪᓗ ᐊᓂᒧᓪᓗ 
ᐊᖑᓇᓱᒍᓐᓇᐃᓪᓕᑎᑕᐅᓪᓗᑎᒃ ᑕᒪᑐᒪ ᒥᒃᓵᓂ. 
 
"ᑕᒪᓐᓇ ᑐᓴᖅᑎᑦᑎᔾᔪᑦ ᐱᐅᔪᒥᒃ ᐊᒃᑐᐃᓂᖃᕐᓂᐊᖅᑐᖅ ᓄᓇᓕᐅᔪᒥᒃ ᐊᒻᒪᓗ ᒪᓕᒃᑐᓂ ᒐᕙᒪᒃᑯᑦ 
ᐱᓕᕆᖃᑎᖃᕈᒪᑦᓯᐊᕐᓂᖏᓐᓂᒃ ᐃᑲᔪᖅᑎᒌᒡᓗᑎᒃ ᓄᓇᓕᖕᓂᑦ ᐱᓕᕆᐊᖃᖅᑎᓪᓗᒋᑦ ᑕᒪᑐᒥᖓ ᐊᒃᑑᑕᐅᔪᒥᒃ 
ᓄᖅᑲᖓᑎᑦᓯᓂᕐᒧᑦ," ᒥᓂᔅᑕ ᐊᑭᓱᒃ ᐅᖃᓚᐅᖅᑐᖅ.  "ᐱᓕᕆᖃᑎᒌᒡᓗᓂ ᑕᐃᒪᓐᓇᐃᒃᑲᑦᑕ, 
ᐱᔭᕆᐊᑭᓐᓂᖅᓴᐅᓂᐊᖅᑐᑦ ᐊᒃᓱᕉᓴᒍᑎᒋᒋᐊᖃᖅᑕᕗᑦ ᐋᖅᑭᒃᓱᐃᕙᓪᓕᐊᑎᓪᓗᑕ ᓴᙱᔪᓂᒃ 
ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᐊᕕᒃᑐᖅᓯᒪᓂᖁᑎᑦᑎᓐᓄᑦ." 
 
ᓄᓇᕗᑦ ᒐᕙᒪᖏᑦ ᐊᒻᒪᓗ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᓴᖅᑎᑦᑎᓚᐅᖅᑑᒃ ᑭᐅᔾᔪᑎᒋᓪᓗᒍ 
ᒐᕙᒪᒃᑯᑦ ᖃᐅᔨᓴᕈᑎᒋᒃᑲᓐᓂᖅᑕᖏᓐᓄᑦ ᓴᖅᑭᑎᑕᐅᓚᐅᖅᑐᓄᑦ ᐱᒋᐊᙵᕐᓂᖓᓂ ᑕᒪᓐᓇ ᐊᕐᕌᒍ, ᐅᖃᖅᓯᒪᔪᑦ 
ᑖᒃᑯᐊ ᐃᑦᑐᐊᖅᑐᕐᕕᐅᑉ ᑕᕆᐅᖓᓂ ᓇᓄᖏᑦᑕ ᐅᓄᕐᓂᖏᑦ, ᖃᓄᐃᙱᑦᓯᐊᕐᓂᕋᖅᑐᒋᑦ ᐊᒻᒪᓗ 
ᓄᖑᓐᓂᐅᓴᒐᔭᙱᓐᓂᖏᓐᓂᒃ ᐅᓄᖅᓯᒋᐊᕋᓗᐊᖅᐸᑕ ᐊᖑᓇᓱᖕᓂᖅ. ᑖᓐᓇ ᐃᑦᑐᐊᖅᑐᕐᕕᐅᑉ ᑕᕆᐅᖓᑕ 
ᒥᒃᓵᓃᑦᑐᖅ ᑲᓇᓐᓇᖓᓂ ᒪᑭᓕᓐᑕᒃ. 
 
ᑖᓐᓇ ᐅᖅᓱᖅᑑᖅ ᑰᑕᖃᓚᐅᖅᓯᒪᙱᒃᑲᓗᐊᖅᑎᓪᓗᒍ ᑕᒡᕙᙵᑦ ᕼᓕᓕᑎᓱᓂᖑ-ᒥᑦ, ᑐᒃᓯᕋᐅᒻᒥᒃ 
ᐋᖅᑭᒃᓯᓯᒪᔪᖃᖅᑐᖅ ᑰᑕᖃᖅᑎᑕᐅᑲᐃᓐᓇᕈᑎᖏᑦ ᐃᑲᔪᖅᓱᖅᑕᐅᓪᓗᑎᒃ ᓄᓇᓕᖕᒧᑦ ᐊᑐᖅᑐᑎᒃ ᑕᒪᑐᒥᖓ 
ᐃᑲᔪᖃᓱᐊᖅᑐᒋᑦ ᐊᖑᓇᓱᒃᑏᑦ ᐅᖅᓱᖅᑑᒥ ᐊᒃᑐᖅᑕᐅᔾᔪᑎᒋᓗᐊᖅᓯᒪᔭᖏᓐᓄᑦ ᓇᓐᓄᒋᐊᖃᕈᓐᓃᕐᓂᕐᒥᑦ 
ᒪᑭᓕᓐᑕᒃᒥ. 
 
"ᑰᑕᒋᔭᐅᑲᐃᓐᓇᖅᑐᑎᒍᑦ, ᖁᕕᐊᓱᒃᐳᖓ ᑖᒃᑯᐊ ᐅᖅᓱᖅᑑᒥᐅᑦ ᓇᓐᓄᒍᓐᓇᖅᑎᑕᐅᓂᐊᕐᒪᑕ ᒫᓐᓇ 
ᓇᓐᓄᖕᓇᐅᓂᐊᖅᑐᒥ," ᒥᔅᑕ ᖁᕕᖅ ᐅᖃᓚᐅᖅᑐᖅ. 
 
ᐃᑯᐱᒡᕕᓕᕆᔨᒃᑯᑦ ᐸᕐᓇᒃᓯᒪᔪᑦ ᐊᑐᕈᒪᓪᓗᑎᒃ ᑖᒃᑯᓂᖓ ᒫᓐᓇᒫᖅ ᖃᐅᔨᓴᕈᑕᐅᓚᐅᖅᑐᓂᒃ 
ᐋᖅᑭᒃᓱᖅᐸᓪᓕᐊᔾᔪᑎᒋᓗᒋᑦ ᓇᓄᕐᓄᑦ ᐊᐅᓚᑦᓯᓂᕐᒧᑦ ᐊᖏᖃᑎᒌᒍᑎᓂᒃ ᑕᒪᒃᑮᖕᓄᑦ ᒪᑭᓕᓐᑕᒃᒧᑦ ᐊᒻᒪᓗ 
ᐃᑦᑐᐊᖅᑐᕐᕕᐅᑉ ᑕᕆᐅᖓᓂ ᒫᓐᓇ ᐅᑭᐊᒃᓵᖑᓂᐊᖅᑐᖅ ᐊᒻᒪᓗ ᐅᑭᐅᖅ.  ᑕᒪᒃᑯᐊ ᐊᖏᖃᑎᒌᒍᑏᑦ 
ᐋᖅᑭᒃᓱᐃᔾᔪᑕᐅᓂᐊᖅᑐᑦ ᑐᓴᖃᑎᒌᖃᑎᒋᓗᒋᑦ ᑕᒪᒃᑯᐊ ᐊᒃᑐᖅᑕᐅᔪᑦ ᓄᓇᓖᑦ. 
 
ᑖᒃᑯᐊ ᑰᑕᐃᑦ ᐱᖓᓱᐃᑦ ᐊᑐᕐᓂᐊᖅᑐᑦ ᒫᓐᓇ ᓇᓐᓄᖕᓇᐅᔪᒥ ᐃᓱᓕᒐᓱᐊᕐᓂᖓᓂ ᒪᐃ 31.  ᑖᒃᑯᐊ ᐅᖅᓱᖅᑑᑉ 
ᐊᖑᓇᓱᒃᑎᖏᑦᑕ, ᒥᑭᒋᐊᕐᓂᐊᖅᑎᖏᑦᑕᓗ ᑲᑐᔾᔨᖃᑎᒌᖏᑦ ᑲᒪᒋᔭᖃᕐᓂᐊᖅᑐᑦ ᑐᓂᐅᖅᑲᐃᔨᐅᓗᑎᒃ ᑖᒃᑯᓂᖓ 
ᑰᑕᓂᒃ ᓄᓇᓖᑦ ᐊᖑᓇᓱᒃᑎᖏᓐᓄᑦ. 
 
ᑐᑭᓯᒋᐊᕈᑎᖃᒃᑲᓐᓂᕈᒪᒍᕕᑦ, ᐅᖃᕐᕕᒋᓗᒍ 
ᓯᐅᕆ ᒪᒃᓖᓐ 
ᓄᓇᕗᑦ ᒐᕙᒪᖏᑦ 
ᑐᓴᖃᑦᑕᐅᑎᓕᕆᔩᑦ 
ᐅᖃᓘᑖ: (867) 975-6032 

